
Mddulo textual: Sinteopiltzin.

Sinteopiltzin

Se wewehtzin wan ilamahtizn gitechohkeh na’ awihti yah itoga Chamilpan ome pioteksis.

Giwigeh inchan.

Se giamageh iga gibahkeh wan sed’ gimagageh impiolamah iga ma gipacho.

Pano’ tonalmeh wan poni’ pan hon pioteksis se chogotzin yah yek ista’ gatka, itzongal gostik
wan aselti’, gen itzonyo xilo’. Ba wewehtzin gittageh iga poni’ hon chogotzin moihlihkeh:
“Hon sed’ anga tagotzin gatka”. Weya’ hon chogotzin wan itah ginextilih gen ma gigiski
atopohtzitzin pan awihti. Ompa tapiloaya nochipa hon chogotzin. Nochipa ba’ ompa anoya
asiah achi bagespalimeh yah gipinahtiayah ihkin iElun, Elun, nagastanpepel, motah chantito’

Tagatawatzaloyan! Nochipa ihkon gipinahtiayah ba’ yaya tapiloaya.
Se tonal hon chogotzin, yah gitogatiayah Sinteopiltzin, besiwi’ mia wa yahki motelwito chan

itah.

Hon wewehtzin gihlih: Amd ximotegipacho nochogotzin, xigihli hon bagespalimeh yah

.....

Wan hon wewehtzin ginextilih hon chogotzin gen ma gigiski bagespalin iga se weyakbawi’

wan iga se weyakbawi’ wan iga mamega’.

Yahki seh hon chogotzin tapiloto wan bagespalimeh nochipasan gibesoayah. Yahki seh
motelwito wan itah, wan gitahtanih tehas hon gespalimeh gihliayah iga itah chantito’

Tagatawatzaloyan. Hon wewehtzin gitatagechih gen poni’ pan se pioteksis wan iga yeh ayéh



itah gatka. Hon chogotzin gitahtanih wewetzin gan iga gawi hon altepe’. Wewetzin gihlih iga

gawi nakpan Santuario de Ototitlan.

Hon chogotzin gihlih wewetzin iga yawi gitemoti itah. Wewetzin gihlih iga amoé ma yawi

iselti, gitagih achi wewetzitzin ompiga ma yawi inwan.

Pan ohti, hon chogitzin miaksan mochih.

Pano’ iga goxkeh se lah gan onoya miad’ tziga’ yah wehwéy. Hon wewehtzitzn gihlihkeh ma
gochi wehka gan iga ono’ tzigapotzal iga amoé ma gibagan. Hon chogotzin’atagagi’ gipiaya
inagayo, sa ipesomioyo chogaya iga até gipiaya inagayo. Wewehzitzin gihlihkeh ma gigiski se
tziga’ yah mah wey wan ma gitahkoilpi iga se itzongal. Ma ginnotza nochi itzigaikninwan iga
ma gitaliligan seh inagayo: yah agiwahliguilidh inagayo yawi gitahkopostegiti. Hon tziga

ginnotza’ iyikninwan wan gitalillihkeh seh inagayo.

Pano’ sed’ total wan yahkeh seh gochitoh gan onoyah temeh yan gibayah naga’.

Wewehtzitzin gihlihkeh ma gochi pan tahli wan yeh yahki gochito pan se té.

Ba’ tanesi’, hon chogotzin sa itzontegontzin nestoya pan té. Chogaya sé iga dwelgo’ gisaya

pan té.

Wewehtzitzin gihlihkeh ma moelaxixa iga ma gimahka hon té.

Ihkon gichiwilih wan gisa’ seh.

Mid’ pano’ pan ohti wan ihkén asi’ Tagatawatzaloyan. Ompa gitechoh se lamahtzin yah

monamiktihka wan itah. Gihlih iga itah i’kiaya mi’. Sinteopoltzin gihlih:

-Xinechihli gan tokté notah, neh nia nigixititi seh.

-Ba’ tigixitihya, xinexwahligili ma nigitta.



-Gena, nia nikkahliati, nimistahtanilitisan iga ba’ tigittas ama tichogas.

Yanki hon chogotzin gixitito itah wan giwigilih itagaxye. Ba’ hon soatzinti gitta’ wehka iga
ompa wisiwewehtzin motalih choga’. Maninsan hon taga’ mobepa’ se weymasa’, wan nenga

tzitzibintidh pan bayoh.

Fig. 3 Texto Sinteopiltzin (continuacion).



Fig. 4 Texto Sinteopiltzin (continuacion).




Fig. 5 Texto Sinteopiltzin (fin).




